ՀԻՄՆԱՎՈՐՈՒՄ
«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
       Նախագծի ընդունումը պայմանավորված է մանկական առողջարարական ճամվարներ մեկնող՝ զոհված, հաշմանդամ դարձած զինծառայողների և աշխարհազորայինների, ծնողազուրկ ու uակավ ապահովված բազմազավակ ընտանիքների 7-13 տարեկան դպրոցահաuակ երեխաների` 2022 թվականի ամառային հանգuտի կազմակերպումն ապահովելու նպատակով անհետաձգելի և հրատապ լուծում պահանջող հիմնախնդիրների լուծման անհրաժեշտությամբ: 

       Սույն նախագծի ընդունումը ՀՀ պետական բյուջեի եկամուտներում և ծախսերում փոփոխություններ, ինչպես նաև լրացուցիչ ֆինանսական միջոցների անհրաժեշտություն չի առաջացնի:
2. Կարգավորման հարաբերությունների ներկա վիճակը և առկա խնդիրները

ՀՀ վարչապետի 2022 թվականի հունիսի 21-ի «Դպրոցականների 2022 թվականի ամառային հանգստի կազմակերպման նպատակով միջգերատեսչական հանձնաժողով ստեղծելու մասին» N 726-Ա որոշմամբ ստեղծվել է միջգերատեսչական հանձնաժողով՝ աշխատանքները կանոնակարգելու և կազմակերպելու համար, որով հանձնարարվել է ՀՀ մարզպետներին և  առաջարկվել է Երևանի քաղաքապետնին ներկայացնեն մանկական առողջարանական ճամբարներ մեկնող՝ զոհված, հաշմանդամ դարձած զինծառայողների և աշխարհազորայինների, ծնողազուրկ ու սակավ ապահովված բազմազավակ ընտանիքների 7-13 տարեկան երեխաների ցուցակները և կազմակերպել տեղափոխության ապահովումը: 
    Հիմք ընդունելով ՀՀ վարչապետի 21․06․22 թվականին N 726-Ա որոշումը, որով  1600 երեխաների 1-ին հերթափոխի մեկնումը նախատեսված է հուլիսի 1-ին, ինչպես նաև գնուների վերաբերյալ օրենսդրական կարգավորումները՝ սահմանված ժամկետում տրանսպորտային ծառայության ձեռքբերման գնումների գործընթացները հնարավոր է իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետով:
      Նախագծով նախատեսվում է ՀՀ կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման  «1148. Արտադպրոցական դաստիարակության ծրագիր» ծրագրի «11005. Դպրոցականների ամառային հանգստի կազմակերպում և տրանսպորտային ծախսերի փոխհատուցում» միջոցառման շրջանակներում Հայաստանի Հանրապետության տարածքային կառավարման և ենթակառուցվածքների նախարարությանը նախատեսված տրանսպորտային ծառայությունների ձեռքբերման գնումների գործընթացները իրականացնել  «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի  23-րդ կետի 5-րդ ենթակետի «բ» պարբերության հիման վրա՝  չկիրառելով կարգի 21-րդ կետի 1-ին ենթակետի «դ» պարբերության և 71-րդ կետի 1-ին ենթակետի«ա», «բ», «գ», «դ»  պարբերությունների պահանջները:

 
3. Նախագծի մշակման գործընթացում ներգրավված ինստիտուտները և անձինք    
 Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
4. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
     Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026թթ. ծրագրի                        «4.3 Կրթություն» բաժնից: 
